
Ministri i Arsimit dhe Shkencës, në mbështetje të neneve 8, 10 dhe 11 të Ligjit nr. 06 / L-113 për 

Organizimin dhe Funksionimin e Administratës Shtetërore dhe të Agjencive të Pavarura (Gazeta 

zyrtare nr. 7/01 mars 2019), nenit 11 paragrafit 1.5 të Ligjit Nr. 08/L-117 për Qeverinë e 

Republikës së Kosovës (Gazeta zyrtare nr. 34/18 nëntor 2022), nenit 32, paragrafit 4 të Ligjit 

04/L-037 për Arsimin e Lartë në Republikën e Kosovës, (Gazeta zyrtare nr. 14/9 shtator 2011), e 

nenin 39 dhe 40 të Ligjit për Veprimtari Kërkimore-Shkencore nr. 04/L-135, si dhe të Programit 

Kombëtar të Shkencës 2023/2028, masa 2.3. i objektivit 2 për mbështetje financiare e 

doktorantëve brenda dhe jashtë vendit, shpall: 

 

T H I RR J E  

Për mbështetje financiare për doktoratë brenda vendit  

 

Me qëllim të ngritjes së cilësisë së kërkimit shkencor dhe mbështetjes së doktorantëve në 

përmbylljen e suksesshme të hulumtimeve të tyre, ftohen studentët e doktoratës me studime me 

vijim në institucionet publike të arsimit të lartë në Republikën e Kosovës, që të aplikojnë për 

përfitimin e mbështetjes financiare në vlerë prej 3,000 euro. 

Kjo thirrje u dedikohet studentëve që janë në fazën kërkimore/zbatuese të projektit të doktoratës 

dhe kanë nevojë për mbështetje për finalizimin e hulumtimit dhe punimit të tyre. 

Konkursi është publik dhe vlen për studentët shtetas të Republikës së Kosovës, duke marrë 

parasysh promovimin e barazisë gjinore, etnike, fetare dhe racore. 

 

Për të aplikuar në këtë thirrje, studentët e interesuar duhet t’i plotësojnë këto kushte: 
 

 - Të jenë shtetas të Republikës së Kosovës; 

 

- Të kenë regjistruar studimet e doktoratës brenda tri viteve të fundit akademike (2024/2025 ose 

2025/2026) dhe vijojnë studimet në vitin akademik 2026/2027. (Nuk kualifikohen studentët që 

sapo regjistrohen për herë të pare, në vitin e 1-rë); 

 

- ⁠Të kenë përfunduar me sukses provimet e vitit të parë të doktoratës; 

 

- Të kenë miratimin zyrtar të projektpropozimit (temës) për doktoratën.  

 

 

 

 

 

Republika e Kosovës 

Republika Kosova-Republic of Kosovo 

Qeveria –Vlada-Government  
Ministria e Arsimit dhe Shkencës/  

Ministarstvo Obrazovanja i Nauke/ Ministry of Education and Science 

 



2 

 

 

 

 - Projekti i hulumtimit të doktoratës duhet të adresojë drejtpërdrejt sfidat zhvillimore të 

Republikës së Kosovës dhe të përmbajë një arsyetim të qartë mbi ndikimin e pritshëm të 

rezultateve të hulumtimit; 

 

- Projekti hulumtues duhet të jetë në përputhje me prioritetet e Programit Kombëtar të Shkencës 

2023–2028 dhe të Strategjisë dhe Planit Kombëtar për Zhvillim 2030; 

 

- Plani i projektit hulumtues duhet të përfshijë elemente konkrete të bashkëpunimit me 

Institucione, qendra kërkimore, laboratorë ose institucione akademike, brenda ose jashtë vendit, 

si dhe përfshirjen në një projekt ekzistues hulumtues të financuar. 

 

Kriteret sipas përparësisë gjatë vlerësimit: 

 

 - Kandidatët me progresin më të lartë shkencor (nota më të larta në provimet e përfunduara, 

numër më i madh publikimesh shkencore ose pjesëmarrje në projekte kërkimore/shkencore); 

 

 - Kandidatët, plani hulumtues i të cilëve përfshin bashkëpunim konkret me Institucione, qendra 

kërkimore, laboratorë apo institucione akademike (brenda ose jashtë vendit); 

 

 - Kandidatët që nuk marrin mbështetje financiare apo bursë nga asnjë skemë tjetër; 

 

- ⁠Kandidatët që kanë përfunduar studimet e nivelit Master në institucionet publike të arsimit të 

lartë, të akredituara në Republikën e Kosovës; 

 

- Përparësi do të kenë kandidatët që nuk janë të punësuar. 

 

Sqarime rreth kushteve të aplikimit: 

 

 - Nuk kanë të drejtë aplikimi studentët e saporegjistruar në vitin e parë të doktoratës (viti 

akademik 2026/2027); 

 

- Nuk kanë të drejtë aplikimi studentë që kanë tejkaluar afatin e rregullt 3-vjeçar të studimeve (të 

regjistruar para vitit akademik 2024/2025); 

 

- Nuk kanë të drejtë aplikimi studentët që tashmë e kanë dorëzuar punimin përfundimtar 

(disertacionin) dhe janë vetëm në pritje të mbrojtjes së tij. 

 

 Dokumentet e nevojshme për aplikim: 

 

- CV (jetëshkrimin) e aplikuesit/es; 

- ⁠Kopja e letërnjoftimit ose e pasaportës valide të Republikës së Kosovës; 

 

- Vërtetim nga universiteti për vijimin e studimeve për vitin akademik 2026/2027 (origjinal, i 

nënshkruar dhe i vulosur); 

 

 - Vendimi/Vërtetimi për miratimin e projektpropozimit (temës) të doktoratës nga autoritetet 

kompetente të universitetit (vendimi duhet të jetë i aprovuar nga senati); 

 

- ⁠Pasqyra e notave / Dëshmia për provimet e kryera gjatë studimeve të doktoratës; 
 

 - Kopja e artikullit shkencor të botuar ose dëshmia e pranimit për botim (si autor i parë ose 

korrespondent); 

 

-Dy letër-rekomandime të nënshkruara nga profesorë të fushës, i cili zotëron një gradë shkencore 

dhe është i njohur me punën profesionale të aplikantit;  

 

-  Dëshmia e statusit të punësimit: 

 

- Për të punësuarit: Vërtetim nga punëdhënësi ku sqarohet nëse kandidati/ja mbështetet me 

pagesë për kryerjen e doktoratës; 

 

- Për të papunësuarit: Deklaratë nën betim e vërtetuar te noteri se kandidati/ja nuk është i/e 

punësuar; 

 

- Deklarata nën betim (vetëdeklarim) se kandidati/ja nuk përfiton bursë ose mbështetje tjetër nga 

institucionet publike të Kosovës për të njëjtat studime; 

 

- Konfirmimin bankar i xhirollogarisë bankare. Aplikuesi/ja duhet të ketë llogari bankare aktive 

dhe në emër personal të tij/saj, në njërën nga bankat në Republikën e  Kosovës. 

 

Informata shtesë:  

 Për shkak të kufizimeve buxhetore, kandidatët me progres më të lartë shkencorë do të 

kenë përparësi. 

 Në kuadër të kushteve dhe obligimeve të kësaj mbështetjeje financiare,  pas përmbylljes 

së procesit të përzgjedhjes si përfitues, aplikuesit/et do të nënshkruajnë deklaratë  zotimi 

në Ministrinë e Arsimit dhe Shkencës lidhur me angazhimin e tyre në bashkëpunimin dhe 

promovimin e kërkimit shkencor.  

 Vendimi për përfituesit  për mbështetje financiare për doktoratë do të publikohet në 

uebfaqen e MASH-it. 

 

Udhëzime për dorëzim dhe afatet: 

 Dorëzimi: Aplikimi dorëzohet në formë fizike në zarf të mbyllur me shënimin: “Aplikimi për 
mbështetje financiare për studimet e doktoratës brenda vendit”, në adresën: Rr. “Agim 

Ramadani”, MASH – Zyra e Arkivit (Nr. 4); 

 

 Afati: Konkursi është i hapur nga data 20.10.2026 deri më 03.11.2026 (ora 16:00). 

 Thirrja publike është publikiuar në linkun e Ministrisë së Arsimit dhe shkencës https://mash.rks-

gov.net/ 

Aplikimet e pasakta, mungon njëri nga dokumentet e kërkuara, të paplotësuara apo të dorëzuara 

pas afatit nuk do të merren parasysh. 

 

Me rastin e aplikimit në këtë skemë, ju automatikisht pajtoheni se të dhënat e juaja personale 

mund të përdoren për qëllime vlerësimi nga personat zyrtar që zhvillojnë procesin e skemës së 

bursave dhe vlerësuesit e aplikimeve. Ruajtja e të dhënave bëhet në përputhje me legjislacionin 

në fuqi. 

 

Për informata shtesë mund të kontaktoni në email-in: yllza.memeti@rks-gov.net  

